



MINIT MESYUARAT BIL. 1/2014 YAB MENTERI PENDIDIKAN BERSAMA
JAWATANKUASA NAIB CANSELOR/REKTOR (JKNC/R) IPTA MALAYSIA

TARIKH:  
22 APRIL 2014/22 JAMADILAKHIR 1435

MASA: 
11.00 PAGI – 1.00 TENGAH HARI

TEMPAT: 
Bilik Mesyuarat Utama,
Aras 6, Blok E8, Parcel E, Presint 1,

Kementerian Pendidikan Malaysia,

Pusat Pentadbiran Kerajaan Persekutuan,

26204 Putrajaya



MINIT MESYUARAT BIL. 1/2014 YAB MENTERI PENDIDIKAN BERSAMA
JAWATANKUASA NAIB CANSELOR/REKTOR (JKNC/R) IPTA MALAYSIA
TARIKH:  
22 APRIL 2014/22 JAMADILAKHIR 1435

MASA: 
11.00 PAGI – 1.00 TENGAH HARI

TEMPAT: 
Bilik Mesyuarat Utama,
Aras 6, Blok E8, Parcel E, Presint 1,

Kementerian Pendidikan Malaysia,

Pusat Pentadbiran Kerajaan Persekutuan,

26204 Putrajaya
----------------------------------------------------------------------------------------------------------------

YANG HADIR

1. YAB Tan Sri Dato’ Haji Muhyiddin Haji Mohd Yassin
(Pengerusi)

Menteri Pendidikan Malaysia

2. YB Dato’ Seri Idris Jusoh
Menteri Pendidikan II
3. YBhg. Dato’ Seri Ir. Dr. Zaini Ujang

Ketua Setiausaha II,  KPM

4. YBhg. Dato’ Wan Khazanah Ismail

Timbalan Ketua Setiausaha (Pengurusan), KPM

5. YBhg. Dato’ Haji Nasir Mat Dam

Timbalan Ketua Setiausaha (Pembangunan Pengajian Tinggi), KPM

6. YBhg. Brig. Jen. Datuk Prof. Dr. Kamarudin Hussin

(Pengerusi JKNC/R)

Naib Canselor Universiti Malaysia Perlis

7. YBhg. Dato’ Prof. Emeritus Dr. Ibrahim Komoo

(Tim. Pengerusi JKNC/R)
Naib Canselor Universiti Malaysia Terengganu

8. YBhg.  Dato’ Prof. Dr. Omar Osman  
Naib Canselor, Universiti Malaya

9. YBhg.  Dato’ Prof. Dr. Omar Osman
Naib Canselor Universiti Sains Malaysia

10. YBhg. Datuk Prof. Dr. Noor Azlan Ghazali
 Naib Canselor Universiti Kebangsaan Malaysia
11. YBhg. Dato’ Prof. Dr. Mohd Fauzi Haji Ramlan

Naib Canselor Universisti Putra Malaysia
12. YBhg.  Dato’ Sri Prof. Dr. Zaleha Kamaruddin
Rektor Universiti Islam Antarabangsa Malaysia

13. YBhg.  Dato’ Prof. Dr. Asma Ismail


Naib Canselor Universiti Sains Islam Malaysia

14. YBhg.  Dato’ Prof. Dr. Mohamad Kadim Suadi


Naib Canselor Universiti Malaysia Sarawak
15. YBhg.  Dato’ Prof. Dr. Mohd. Noh Dalimin 
Naib Canselor Universiti Tun Hussein Onn Malaysia

16. YBhg. Datuk Prof. Dr. Mohd. Harun Abdullah
Naib Canselor Universiti Malaysia Sabah

17. YBhg.  Prof. Dr. Yahya Ibrahim

Naib Canselor Universiti Sultan Zainal Abidin
18. YBhg.  Dato’ Prof. Dr. Daing Mohd Nasir Daing Ibrahim
Naib Canselor Universiti Malaysia Pahang

19. YBhg.  Datuk Prof. Dr. Raduan Hj. Che Rose


Naib Canselor Universiti Malaysia Kelantan

20. YBhg.  Jen. Tan Sri Dato' Seri Panglima Hj. Zulkifli Bin Hj. Zainal Abidin
Naib Canselor Universiti Pertahanan Nasional Malaysia

21. YBhg.  Prof. Dr. Hassan Ali
Wakil Naib Canselor Universiti Utara Malaysia

22. YBhg.  Prof.  Ir. Dr. Mohd Jailani Mohd Nor
Wakil Naib Canselor Universiti Teknikal Malaysia Melaka

23. YBhg. Prof. Dr. Mohd. Ismail Abdul Aziz
Wakil Naib Canselor Universiti Teknologi Malaysia

24. YBhg. Dato’ Prof. Dr. Abdullah, Mohamad Said
Wakil Naib Canselor Universiti Teknologi Mara

25. YBhg. Prof. Dr. Omar Bin Abdull Kareem

Wakil Naib Canselor Universiti Pendidikan Sultan Idris

YANG TIDAK HADIR (DENGAN KENYATAAN)
1. YBhg. Prof. Ir. Dr. Wahid Omar
Naib Canselor Universiti Teknologi Malaysia        

2. YBhg. Tan Sri Dato’ Sri Prof. Ir. Dr. Sahol Hamid Abu Bakar


Naib Canselor Universiti Teknologi MARA

3. YBhg.  Dato’ Wira Prof. Dr. Mohamed Mustafa Ishak
Naib Canselor Universiti Utara Malaysia

4. YBhg.  Datuk Prof.  Dr. Ahmad Yusoff Hassan

Naib Canselor Universiti Teknikal Malaysia Melaka

5. YBhg. Dato’ Prof. Dr. Zakaria Kasa


Naib Canselor Universiti Pendidikan Sultan Idris

TURUT HADIR
1. YBhg. Dato’ Prof. Dr. Morshidi Sirat
Ketua Pengarah, 
Jabatan Pengajian Tinggi

2. YBhg. Datin Ir. Prof. Dr. Siti Hamisah Tapsir

Timbalan Ketua Pengarah (IPTA), 
Jabatan Pengajian Tinggi

3. YBhg. Prof. Emeritus Dato’ Sri Dr. Zakri Abdul Hamid

Pengerusi Majlis Profesor Negara

4. YBhg. Dato’ Mahamed Hussain

Setiausaha Bahagian (Bahagian Pembangunan), 

Jabatan Pengajian Tinggi

5. Encik Rahmat Wadio

Ketua Penolong Setiausaha Kanan (Bahagian Kewangan), 
Jabatan Pengajian Tinggi

6. Encik Mohd Zamani Harun

Setiausaha Bahagian (Bahagian Biasiswa), 
Jabatan Pengajian Tinggi

7. Encik Md Sani Latip
Setiausaha Bahagian, Bahagian Pengurusan Sumber Manusia, 

Jabatan Pengajian Tinggi

8. Encik Zulkefly Alias

Timbalan Setiausaha Bahagian,

Bahagian Perancangan, Penyelidikan dan Penyelarasan Dasar

9. Cik Norina Jamaludin

Pengarah,  Bahagian Governans IPTA, Jabatan Pengajian Tinggi

10. YBhg. Prof. Dr. Mohd Majid Konting

Pengarah, Akademi Kepimpinan Pengajian Tinggi (AKEPT)

11. YBhg. Prof. Madya Dr. Norhayati Mohamed

Pengarah, Pejabat Pengurusan Program (PMO), KPM
12. YBhg. Prof. Madya Dr. Jaafar Bin Jantan

Pengarah, Bahagian Pengurusan Pembangunan Akademik,

Jabatan Pengajian Tinggi

13. Ybhg. Dato’ Prof. Ir. Mohd Salleh Jaafar
Perunding Higher Education Blueprint, KPM
14. Puan Raihanah Haji Khudri

Pengarah, Bahagian Education Malaysia, Jabatan Pengajian Tinggi

15. Puan Nur Shafriza Kamaruddania

Bahagian Governans IPTA, Jabatan Pengajian Tinggi

16. YBhg. Prof. Dr. Zuraidah Mohd Zain

Penolong Naib Canselor (Komunikasi Korporat)

Universiti Malaysia Perlis (UniMAP)

17. Dr. Junaini Kasdan

Sekretariat JKNC/R IPTA Malaysia

AGENDA

1. Ucapan Alu-aluan YAB Tan Sri Dato' Haji Muhyiddin Haji Mohd. Yassin

Menteri Pendidikan Malaysia.

2. Pembentangan:

a. Pendirian JKNC/R IPTA Malaysia Terhadap Hasil Tinjauan Semula Pelan Strategik Pendidikan Tinggi Negara (PSPTN) dan Blueprint Pendidikan Tinggi Malaysia (Big Idea)

b. Penarafan QS IPTA Malaysia

3. Hal-hal Lain

4. Penangguhan Mesyuarat

MINIT MESYUARAT BIL. 1/2014 YAB MENTERI PENDIDIKAN BERSAMA

JAWATANKUASA NAIB CANSELOR/REKTOR (JKNC/R) IPTA MALAYSIA
1.0 UCAPAN ALU-ALUAN YAB MENTERI PENDIDIKAN
1.1 YAB. Menteri merakamkan ucapan terima kasih dan mengalu-alukan kehadiran semua Naib Canselor dan wakil universiti yang hadir.  Beliau menekankan pentingnya mesyuarat JKNC/R diadakan, iaitu sebagai platform pengurusan tertinggi universiti berbincang dan bertukar-tukar fikiran dalam membuat keputusan tentang pendidikan tinggi negara.  YAB Menteri juga menjelaskan bahawa  JKNC/R mempunyai peranan besar dalam melaksanakan pelbagai ketetapan, dasar dan strategi kerajaan dalam menjayakan transformasi masyarakat Malaysia menjadi negara maju menjelang tahun 2020.
Tindakan: Makluman
1.2 Selanjutnya, YAB Menteri merakamkan ucapan tahniah kepada YBhg. Brig. Jen. Dato’ Prof. Dr. Kamarudin Hussin, Naib Canselor Universiti Malaysia Perlis (UniMAP) yang telah dilantik sebagai Pengerusi Jawatankuasa Naib Canselor IPTA yang baharu, dan YBhg. Dato’ Prof. Emeritus Dr. Ibrahim bin Komoo, Naib Canselor, Universiti Malaysia Terengganu yang dilantik sebagai Timbalan Pengerusi JKNC/R ITPA. Dengan pelantikan tersebut, UniMAP telah diamanahkan sebagai urus setia bagi Mesyuarat Jawatankuasa Naib Canselor/Rektor IPTA.

Tindakan: Makluman
1.3 Mesyuarat turut merakamkan penghargaan kepada YBhg. Tan Sri Dato' Seri Prof. Dr. Sharifah Hapsah Syed Hasan Shahabudin, mantan Naib Canselor UKM yang menjadi Pengerusi JKNC/R sejak tahun 2006 yang tamat tempoh perkhidmatan pada 31 Disember 2013.
Tindakan: Makluman
1.4 YAB Menteri selanjutnya menarik perhatian semua Naib Canselor dan Rektor supaya meneliti semula Laporan Ketua Audit Negara dan teguran yang dibuat oleh Jabatan Audit Negara.  YAB Menteri menekankan agar teguran Jabatan Audit Negara diberikan perhatian yang serius dan dijadikan panduan, serta iktibar dalam menguruskan IPTA masing-masing.

Tindakan: Naib Canselor/Rektor

1.5 Berhubung dengan Pelan Pembangunan Pendidikan Tinggi Negara (High Education Blueprint), YAB Menteri selanjutnya menjelaskan bahawa kerajaan sedang dalam proses mendapatkan input semua sektor ekonomi bagi menjayakan RMKe-11. Penekanan bagi program di bawah RMK-11 ialah program yang menyumbang ke arah kesejahteraan rakyat, di samping mendokong program transformasi Kerajaan. Sistem penyampaian Kerajaan perlu mengambil kira keperluan rakyat dan seterusnya memuaskan hati majoriti rakyat yang telah menyokong usaha Kerajaan selama ini. Sehubungan dengan itu, Kementerian mengharapkan sumbangan idea yang konstruktif daripada Naib Canselor bagi memajukan sektor pendidikan tinggi melalui RMKe-11.
Tindakan: Naib Canselor/Rektor
1.6 Selanjutnya, mesyuarat mengambil maklum bahawa kerajaan, melalui Bahagian Perancangan, Penyelidikan dan Penyelarasan Dasar Kementerian Pendidikan Malaysia (Sektor Pengajian Tinggi) dan Pejabat Pengurusan Program (PMO) Kementerian Pendidikan Malaysia (Sektor Pengajian Tinggi) sedang bekerjasama dengan Focus Group yang berkaitan untuk menyediakan input bagi RMKe-11 serta penghasilan Pelan Pembangunan Pendidikan Tinggi, yang masih perlu diteliti dengan lebih lanjut.  Penyediaan Pelan Pembangunan Pendidikan Tinggi Negara dan RMKe-11 perlu diselarikan bagi memudahkan program di bawah Pelan ini dilaksanakan menggunakan peruntukan RMKe-11.

Tindakan: Makluman

1.7 Menyentuh tentang Kerjasama Bersama antara Jabatan Pendidikan Tinggi dan AKEPT dalam Pelan Penggantian (Succession Planning) IPTA, Mesyuarat mengambil maklum bahawa JKNC/R perlu bekerjasama dengan Akademi Kepimpinan Pengajian Tinggi Negara (AKEPT) dan Jabatan Pengajian Tinggi dalam menyediakan Pelan Penggantian IPTA ini. Dalam hal ini, IPTA boleh mengenal pasti pensyarah-pensyarah yang berpotensi dan berkemahiran untuk memimpin IPTA masing-masing dan mengemukakan calon untuk latihan menerusi Career Path Development (CPD)/Kepimpinan dan penghayatan ekosistem akademik di AKEPT. Melalui latihan yang diberikan oleh AKEPT, IPTA akan mempunyai barisan kepimpinan pelapis yang berkeupayaan dan bersedia untuk menerajui kepimpinan universiti.

Tindakan: Naib Canselor/Rektor

1.8 YAB Menteri turut memohon agar semua Naib Canselor dan Rektor memberikan tumpuan kepada kemampuan dan kemampanan kewangan (financial sustainability) universiti masing-masing untuk menghadapi persaingan sengit dalam ekosistem pengajian tinggi masa kini. Dalam hal ini IPTA perlu mempunyai kerangka kewangan yang lebih praktikal dan tidak terlalu bergantung kepada geran pembangunan dan operasi Kerajaan. Model pembiayaan asrama UniMAP adalah contoh inovasi kewangan yang perlu dijadikan teladan bukan sahaja untuk penyediaan asrama, malah makmal, kemudahan rekreasi dan sebagainya.

Tindakan: Naib Canselor/Rektor
2.0 PEMBENTANGAN USUL 

2.1 Pendirian JKNC/R IPTA Malaysia Terhadap Hasil Tinjauan Semula Pelan Strategik Pendidikan Tinggi Negara (PSPTN) dan Blueprint Pendidikan Tinggi Malaysia (Big Ideas)

2.1.1 YBhg. Pengerusi JKNC/R memaklumkan bahawa hasil pembentangan Tinjauan Semula PSPTN dan Blueprint Pendidikan Tinggi Malaysia dalam Mesyuarat JKNC/R Bil. 1/2014 yang diadakan di Perlis,  JKNC/R IPTA memohon untuk mengajukan pandangan dan cadangan kepada YAB Menteri agar PSPTN dikekalkan dengan mengambil kira keperluan peringkat lokal dan global, serta perubahan persekitaran pengajian tinggi dunia sebagaimana yang dicadangkan dalam kertas cadangan Pelan Pembangunan Pendidikan Tinggi Malaysi.  Blueprint Pendidikan Tinggi Malaysia perlu diharmonikan dengan dapatan Kajian Semula PSPTN. Dalam hal ini JKNC/R melihat bahawa terdapat keserasian antara inisiatif yang dicadangkan dalam Blueprint dengan fokus strategik dalam Kajian Semula PSPTN. Contohnya inisiatif yang dicadangkan dalam Big Idea 1 : Governance didapati serasi untuk dijadikan inisiatif bagi Fokus Strategik Empowered and Transparent Governance yang dicadangkan dalam Kajian Semula PSPTN.  Justeru, JKNC/R mencadangkan kepada YAB Menteri:
i. PSPTN dikekalkan memandangkan pelan ini masih memerlukan masa dan usaha untuk memastikan ia terlaksana sepenuhnya dan secara menyeluruh. Kelangsungan PSPTN perlu dipastikan berlaku, melangkau 2020, sebagaimana yang dirancang. 
ii. Kementerian perlu memaklumkan prestasi Pengajian Tinggi Negara secara keseluruhan berdasarkan PSPTN sehingga tarikh kajian semula dilaksanakan.  Pada masa ini masing-masing IPTA hanya mengetahui prestasi universiti masing-masing dan tiada maklumat tentang pecapaian keseluruhan Pengajian Tinggi Negara berdasarkan PSPTN.
iii. Pelaksanaan PSPTN perlu merangkumi institusi pengajian tinggi awam dan swasta. Pada masa ini PSPTN hanya memfokuskan kepada IPTA walaupun terdapat satu CAP yang berkaitan dengan IPTS.

iv. Keperluan KPM untuk meneliti bilangan IPTS yang semakin banyak, bahkan jumlah pelajar IPTS dikatakan lebih ramai daripada pelajar ITPA. Kementerian perlu melihat/mengkaji tentang kecenderungan tersebut.
v. Dalam hal pengoperasian PSPTN, perlu ada suara semua IPTA. Penetapan KPI serta unjuran yang berkaitan perlu mengambil kira kapasiti, kemampuan dan bidang fokus setiap institusi. Struktur pelaksanaan dan chain of command dalam PSPTN perlu jelas, dan pelaksanaan PSPTN perlu dipimpin oleh Ketua Pengarah Pengajian Tinggi Malaysia.

vi. Sebarang cadangan penambahbaikan daripada Kajian Semula PSPTN perlu diambil kira dalam kertas cadangan RMKe-11. Hal ini akan memastikan tidak ada agenda penting yang tertinggal, dan yang tidak akan dapat dilaksanakan dalam tempoh RMKe-11.

Tindakan: Kementerian Pendidikan Malaysia
2.1.2 Berhubung dengan PSPTN, YAB Menteri menjelaskan bahawa kajian semula PSPTN telah dilakukan sebelum penggabungan kedua-dua Kementerian, dan bukan keputusan yang dibuat oleh beliau.  Mesyuarat juga dimaklumi bahawa belum ada keputusan yang muktamad walaupun pembentangan telah dilakukan oleh kumpulan penyelidik yang dilantik, dan masih belum selesai memandangkan ada pihak yang berpendapat bahawa cadangan yang dikemukakan juga tidak begitu komprehensif.  YAB Menteri  juga menjelaskan bahawa perlu ada perundingan-perundingan (consultations) bagi mendapatkan pandangan yang lebih komprehensif dan input daripada pelbagai pihak sebelum sebarang keputusan diambil.  Justeru, YAB Menteri bersetuju supaya dalam membuat kajian semula PSPTN, sama ada kajian tersebut memperakukan yang telah sedia ada atau cadangan baru, masih ada ruang pembaikan terhadap kajian yang dilaksanakan, termasuk dari semua pemegang taruh (stake holder) sama ada di dalam kerajaan atau di luar kerajaan, dan  JKNC/R boleh memainkan peranan yang sewajarnya.

  Tindakan: JKNC/R

2.1.3 Selanjutnya, mesyuarat mencadangkan agar Pelan Pembangunan Pendidikan Tinggi perlu mempunyai dasar/kerangka yang jelas dengan mengambil kira bidang-bidang keutamaan negara, termasuk pembinaan negara bangsa agar dapat dijadikan asas untuk mencapai visi dan misi sesebuah universiti. 
Tindakan: Kementerian Pendidikan Malaysia

2.1.4 Mesyuarat juga mencadangkan agar dalam Pelan Pembangunan Pendidikan Tinggi yang bakal dicadangkan, tiga komponen untuk pemerkasaan akademia perlu diberikan perhatian, iaitu academic talent, pengukuhan institusi akademik itu sendiri, serta ekosistem yang berkait dengan kecemerlangan dan kebebasan akademik. Dalam hal ini, CAP Akademi telah menyediakan Ringkasan Dasar  bagi memperkasa Akademia IPT di Malaysia.  Dengan kata lain, Akademia itu sendiri perlu diletakkan ditempat yang tinggi dalam Pelan Pembangunan Pendidikan Tinggi. Dalam konteks ini, pemerkasaan akademia telah diberi perhatian dalam ‘Big Idea no. 7 (HEI Excellence).  
2.1.5 Mesyuarat turut menarik perhatian YAB Menteri tentang hal yang berkaitan dengan kecemerlangan, iaitu ada dua perkara penting yang perlu diberikan pertimbangan terhadap dua konteks, (1) Malaysia specific dan (2) University specific. Mesyuarat mencadangkan supaya citra penubuhan sesebuah universiti perlu juga diberikan perhatian, dan pihak universiti perlu diberikan ruang dan peluang untuk mengukur prestasinya berdasarkan citra penubuhan masing-masing universiti. Amalan yang berlaku, ada kalanya KPI yang ditetapkan oleh Kementerian bertentangan dengan citra penubuhan universiti.

Tindakan: Kementerian Pendidikan Malaysia

2.1.6  Mesyuarat juga menarik perhatian YAB Menteri terhadap perkongsian IPTA dalam negara yang sangat kurang berbanding dengan perkongsian IPTA dengan universiti di luar negara.  Dalam hal ini, Ketua Setiausaha II KPM menjelaskan bahawa masing-masing universiti melakukan inisiatif sendiri untuk melaksanakan perkongsian tersebut.  Hal tersebut tidak memerlukan inisiatif di peringkat negara (national initiative). Bahkah, kekurangan pakar/tenaga pengajar boleh diatasi dengan proses perkongsian antara universiti.
Tindakan: Makluman
2.2 Penarafan QS IPTA Malaysia

2.2.1 Bagi mempastikan Institusi Pengajian Tinggi Awam (IPTA) di Malaysia berada pada kelompok universiti bertaraf dunia, institusi perlu memperoleh pengiktirafan daripada badan dan institusi antarabangsa. Antara sistem penarafan dan pemeringkatan yang dilaksanakan secara berterusan dan berkala ialah sistem penarafan QS World University Rankings (QS WUR) dan QS Asian University Rankings (QS AU).  Sehubungan dengan itu, JKNC/R mengusulkan kepada YAB Menteri agar semua IPTA di Malaysia diperkasakan melalui platform Penarafan QS (QS Rating).  Justeru, indikator/kriteria yang digunakan oleh QS Ranking dan QS Rating perlu diteliti secara mendalam dan seterusnya tindakan-tindakan yang selaras dengan peningkatan indikator perlu diberikan perhatian.
Tindakan: Makluman

2.2.2 Bagi mengatasi masalah bilangan sitasi berbanding bilangan penerbitan yang masih agak lemah, kerana hal ini juga berkait dengan bilangan penerbitan berimpak, maka Mesyuarat mencadangkan supaya geran-geran penyelidikan (FRGS, ERGS, LRGS dll) diperbanyak dan Pusat Sitasi Negara berkerjasama dengan pihak Scopus bagi tujuan meningkatkan sitasi.
Tindakan: Pusat Sitasi Negara
2.2.3 YAB Menteri bersetuju agar semua IPTA Malaysia mendapatkan penarafan QS sebagaimana yang diusulkan oleh JKNC/R.  Mesyuarat turut mengambil maklum bahawa semua IPTA perlu mendapat sekurang-kurangnya tiga (3) bintang dalam QS Rating. 
Tindakan: Semua Naib Canselor
2.2.4 YAB Menteri turut merakamkan ucapan tahniah kepada Universiti Malaysia Perlis (UniMAP) yang telah berani menyertai penarafan QS, sehingga menjadi IPTA Malaysia pertama yang mendapat penarafan tiga bintang peringkat Asia. Oleh itu, UniMAP diminta supaya berkongsi pengalaman dan kepakaran dengan universiti-universiti lain dalam usaha mendapatkan penarafan QS.
Tindakan: Makluman

3.0 HAL-HAL LAIN

3.1 RMKe-11

3.1.1 Mesyuarat mengusulkan kepada Kementerian  tentang keperluan adanya wakil setiap IPTA dalam perbincangan setiap Technical Working Group (TWG) untuk memastikan bahawa semua aspek penting bagi IPTA diambil kira. 
3.1.2 Mesyuarat turut mengambil maklum bahawa usulan untuk RMKe-11 perlu dikemukakan pada akhir bulan Jun 2014, termasuk draf Pelan Pembangunan Pendidikan Tinggi (Blueprint), justeru, dokumen yang berkaitan perlu disediakan dengan segera. Kegagalan menepati tarikh akhir penyerahan dokumen menyebabkan cadangan yang dikemukakan akan ditolak. 
 Tindakan: Naib Canselor/Rektor/

JKNC/R

3.2 Skim Perkhidmatan
3.2.1 Mesyuarat turut mengusulkan agar KSU meneliti scheme of service, khususnya tentang kemungkinan penubuhan Suruhanjaya Perkhidmatan Pengajian Tinggi. 
3.2.2 Berhubung dengan perjawatan, khususnya bagi kes pegawai akademik yang dipinjamkan ke Kementerian, YAB Menteri bersetuju untuk membincangkan semula hal tersebut dengan pihak Jabatan Perkhidmatan Awam.  Dalam hal ini mesyuarat mencadangkan agar pegawai yang dipinjamkan ke Kementerian dan apabila balik ke universiti hendaklah diberikan jawatan yang lebih tinggi atau yang setara, bukan lebih rendah. 
Tindakan: Kementerian Pendidikan Malaysia

3.3 Autonomi Universiti

3.3.1 Mesyuarat juga mengusulkan kepada Kementerian agar pemberian autonomi kepada universiti diperluas untuk memastikan universiti dapat bertindak sewajarnya mengikut keperluan dan sumber masing-masing. Dalam hal pemberian autonomi ini, Majlis Pengajian Tinggi Negara perlu memperkasakan Akta 546, terutama untuk memastikan semua universiti dapat meletakkan fokus kepada bidang kecemerlangan dan kekuatan masing-masing. 

Tindakan: Kementerian Pendidikan Malaysia
3.3.2 Berhubung dengan autonomi universiti, YAB Menteri menjelaskan bahawa wujud kekaburan terhadap definisi autonomi yang dimaksudkan.  Walau bagaimanapun, beliau berpandangan bahawa dalam beberapa hal, terutamanya yang berkaitan dengan kawalan, autonomi tidak perlu digalakkan kerana IPTA dibiayai oleh kerajaan.  Namun, jika autonomi yang dimaksudkan ialah autonomi dari aspek akademik dan pengoperasian universiti, maka sepatutnya universiti diberikan kebebasan dalam menentukan hala tuju masing-masing, selagi ia tidak lari dari matlamat Dasar Pendidikan Negara.  Hal yang penting ialah outcome yang dihasilkan dari institusi atau universiti kerana beliau juga yakin bahawa tidak ada satu sistem yang boleh digunakan oleh semua (no one system fixes all).  

Tindakan: Makluman

3.3.3 Dari segi autonomi, YAB Menteri mencadangkan agar pihak Kementerian berbincang bagi menentukan definisi autonomi, baik dari segi dasar, perjalanan akademik atau kawalan.  Walau bagaimanapun, YAB Menteri menegaskan bahawa autonomi tetap tertakluk kepada undang-undang, dan beliau meminta agar isu autonomi diselesaikan dengan segera.
Tindakan: Kementerian Pendidikan Malaysia
3.3.4 Mesyuarat mengambil maklum bahawa beberapa sesi dengan pihak lembaga pengarah universiti untuk membincangkan isu autonomi di peringkat kementerian telah dilaksanakan. Dalam hal ini, mesyuarat mencadangkan agar autonomi universiti perlu diberikan kepada Pengarah Pendidikan Tinggi, manakala peranan lembaga di universiti perlu ditinjau semula.

 Tindakan: Makluman

3.4 Selanjutnya, Mesyuarat mengambil maklum bahawa semua Timbalan Naib Canselor perlu melaporkan/memaklumkan semua kegiatan atau keputusan yang berkenaan yang diambil dalam mesyuarat JKTNC/R, supaya maklumat tersebut sampai kepada pengetahuan Naib Canselor/Rektor. 
Tindakan: Timbalan Naib Canselor/Rektor
4.0 PENANGGUHAN MESYUARAT
4.1 Mesyuarat ditangguhkan pada pukul 1.00 tengah hari.  
Disediakan oleh,
Sekretariat 
Jawatankuasa Induk Naib Canselor & Rektor IPTA Malaysia
Universiti Malaysia Perlis (UniMAP)
Minit Mesyuarat YAB Menteri Pendidikan Malaysia bersama JKNC/R

